
2023 елда Татарстан Республикасы 

бюджетыннан авыл хуҗалыгы товар 

җитештерүчеләргә 1 килограмм 

сатылган һәм (яки) үз эшкәртүгә төяп 

җибәрелгән сөт чыгымнарының бер 

өлешен каплауга субсидия бирү 

тәртибен раслау турында 

 

 

Татарстан Республикасы Министрлар Кабинеты КАРАР БИРӘ: 

 

1. Бу карарга теркәлгән 2023 елда Татарстан Республикасы бюджетыннан авыл 

хуҗалыгы товар җитештерүчеләргә 1 килограмм сатылган һәм (яки) үз эшкәртүгә 

төяп җибәрелгән сөт чыгымнарының бер өлешен каплауга субсидия бирү тәртибен 

расларга.  

2. Бу карарның үтәлешен тикшерүдә тотуны Татарстан Республикасы Авыл 

хуҗалыгы һәм азык-төлек министрлыгына йөкләргә. 

 

 

 

Татарстан Республикасы 

Премьер-министры                                                                                        А.В.Песошин



Татарстан Республикасы 

Министрлар Кабинетының 

2023 ел, 22 июнь, 731 нче 

карары белән расланды 

 

2023 елда Татарстан Республикасы бюджетыннан авыл хуҗалыгы 

товар җитештерүчеләргә 1 килограмм сатылган һәм (яки) үз эшкәртүгә 

төяп җибәрелгән сөт чыгымнарының бер өлешен каплауга субсидия бирү 

тәртибе 

 
1. Әлеге Тәртип Татарстан Республикасы бюджетыннан авыл хуҗалыгы товар 

җитештерүчеләргә (шәхси ярдәмче хуҗалык алып баручы гражданнардан тыш)  
2023 елның мартында – апрелендә 1 килограмм сатылган һәм (яки) үз эшкәртүгә төяп 
җибәрелгән сыер сөте (югары, беренче һәм икенче сортлар) чыгымнарының бер 
өлешен каплауга субсидия бирү (алга таба шул ук эзлеклелектә – сайлап алуда 
катнашучылар, сөт, субсидия) механизмын билгели.  

2. Субсидия бу Тәртипнең 1 пунктында күрсәтелгән максатлар өчен бюджет 
акчасын алучы буларак бюджет акчасы белән баш эш итүчегә – Татарстан 
Республикасы Авыл хуҗалыгы һәм азык-төлек министрлыгына (алга таба – 
Министрлык) билгеләнгән тәртиптә җиткерелгән бюджет йөкләмәләре лимитлары 
һәм бюджет ассигнованиеләре чикләрендә бирелә.  

Субсидия турында белешмә, тиешле финанс елына һәм план чорына Татарстан 
Республикасы бюджеты турында Татарстан Республикасы законы (тиешле финанс 
елына һәм план чорына Татарстан Республикасы бюджеты турында Татарстан 
Республикасы законына үзгәрешләр кертү хакында Татарстан Республикасы законы) 
кабул ителгән көннән соң килә торган 15 нче эш көненнән дә соңга калмыйча, 
«Интернет» мәгълүмат-телекоммуникация челтәрендәге Россия Федерациясе бюджет 
системасының бердәм порталында (алга таба – бердәм портал) «Бюджет» бүлегендә 
Россия Федерациясе Финанс министрлыгы тарафыннан билгеләнгән тәртиптә 
урнаштырыла.  

3. Субсидия алучылар Министрлык тарафыннан, сайлап алуда 
катнашучыларның сайлап алу критерийларына туры килүеннән һәм заявкалар керү 
чиратыннан чыгып, сайлап алуда катнашу өчен сайлап алуда катнашучылар җибәргән 
тәкъдимнәрне (заявкаларны) (алга таба – заявкалар) соратып алу юлы белән үткәрелә 
торган сайлап алу нәтиҗәләре буенча билгеләнә.  

4. Министрлык бердәм порталда һәм үзенең «Интернет» мәгълүмат-
телекоммуникация челтәрендәге рәсми сайтында https://agro.tatarstan.ru (алга таба – 
Министрлыкның рәсми сайты), сайлап алуны үткәрү срогы башланган көнгә кадәр өч 
календарь көннән дә соңга калмыйча, түбәндәгеләрне күрсәтеп, сайлап алуны үткәрү 
турында белдерү урнаштыра: 

сайлап алуны үткәрү срокларын;  
заявкалар бирелә башлау яки кабул итүне тәмамлау датасын (ул сайлап алуны 

үткәрү турында белдерү урнаштырылган көннән соң килә торган 10 календарь көннән 
иртәрәк була алмый);  

Министрлыкның һәм аның Татарстан Республикасы муниципаль районнарын-
дагы авыл хуҗалыгы һәм азык-төлек идарәләренең (алга таба – Идарәләр) исемен, 

урнашу урынын, почта адресын, электрон почтасы адресын;  

бу Тәртипнең 17 пункты нигезендә субсидия бирү нәтиҗәсен;  

«Интернет» мәгълүмат-телекоммуникация челтәрендә сайлап алуны үткәрү 

тәэмин ителә торган домен исемен, һәм (яки) челтәр адресын, һәм (яки) сайт битләре 

күрсәткечләрен;  

бу Тәртипнең 6 пункты нигезендә сайлап алуда катнашучыларга карата 

таләпләрне һәм аларның әлеге таләпләргә туры килүен раслау өчен тапшырыла 

торган документлар исемлеген;  

заявкалар бирү тәртибен һәм бу Тәртипнең 7 пунктындагы икенче абзацы 

нигезендә заявкалар формасына һәм эчтәлегенә карата куела торган таләпләрне;  

заявкаларны кире алу тәртибен, заявкаларны кире кайтару (шул исәптән 

заявкаларны кире кайтару өчен нигезләрне билгели торган) тәртибен, заявкага 

үзгәрешләр кертү тәртибен;  

бу Тәртипнең 8 – 10 пунктлары нигезендә заявкаларны карап тикшерү 

кагыйдәләрен;  

сайлап алуда катнашучыларга сайлап алуны үткәрү турындагы белдерү 

нигезләмәләренә аңлатмалар бирү тәртибен, мондый аңлатмалар бирү срогы башлану 

һәм тәмамлану датасын;  

сайлап алуда җиңүче (җиңүчеләр) тарафыннан субсидия бирү турындагы 

килешүгә (алга таба – килешү) кул куелырга тиешле срокны;  

сайлап алуда җиңүчене (җиңүчеләрне) килешү төзүдән тыелып калган 

(калганнар) дип тану шартларын;  

бердәм порталда һәм Министрлыкның рәсми сайтында сайлап алуда җиңүче 

билгеләнгән көннән соң килә торган 14 календарь көннән дә соң булмаган сайлап алу 

нәтиҗәләрен урнаштыру датасын.  

5. Субсидия алучыларны сайлап алу критерийлары:  

Татарстан Республикасы территориясендә эшчәнлек алып бару һәм Татарстан 

Республикасы бюджетына салымнар түләү;  

2023 елның 1 маена сыерлар баш саны булу;  

2023 елның мартында – апрелендә үз җитештерүдәге сөтне сату һәм (яки) үз 

эшкәртүгә төяп җибәшрү.  

6. Сайлап алуда катнашучы заявка бирелгән датага кадәр 15 эш көненнән дә 

артмаган датага түбәндәге таләпләргә туры килергә тиеш:  

салымнар һәм җыемнар турындагы Россия Федерациясе законнары нигезендә 

түләнергә тиешле салымнар, җыемнар, иминият кертемнәре, пенялар, штрафлар, 

процентлар түләү буенча үтәлмәгән йөкләмә булмау;  

субсидияләрне, бюджет инвестицияләрен (шул исәптән башка хокукый актлар 

нигезендә бирелгәннәрне) Татарстан Республикасы бюджетына кире кайтару буенча 

вакытында түләнмәгән бурычлары, шулай ук Татарстан Республикасы каршында акча 

йөкләмәләре буенча вакытында түләнмәгән (җайга салынмаган) башка бурычлары 

булмау;  

сайлап алуда катнашучы юридик зат үзгәртеп оештыру (сайлап алуда 

катнашкан юридик затка башка юридик затны кушу рәвешендә үзгәртеп оештырудан 

тыш), бетерү процессында булмау, аңа карата банкротлык процессы билгеләнмәү, 

сайлап алуда катнашучы эшчәнлеге Россия Федерациясе законнарында каралган 

тәртиптә туктатылмау, ә сайлап алуда катнашучы индивидуаль эшмәкәр үз 

эшчәнлеген индивидуаль эшмәкәр буларак туктатмау;  

чит ил, шул исәптән теркәлү урыны Россия Федерациясе Финанс министрлыгы 

тарафыннан раслана торган, Россия Федерациясендә активларга арадаш (офшор) ия 

булу өчен файдаланыла торган дәүләтләр һәм территорияләр (алга таба – офшор 

компанияләре) исемлегенә кертелгән дәүләт яки территория булган юридик заты, 

шулай ук устав (җыелма) капиталында офшор компанияләренең турыдан-туры яки 

турыдан-туры булмаган (өченче затлар аша) катнашу өлеше барысы бергә  

25 проценттан арткан Россия юридик заты (әгәр Россия Федерациясе законында 

башкасы каралмаса) булып тормаска тиеш. Офшор компанияләренең Россия юридик 

затлары капиталында катнашу өлешен исәпләп чыгарганда акцияләре Россия 

Федерациясендәге оештырылган торгларда әйләнештә йөри торган гавами (шул 

исәптән халыкара компания статусы булган) акционерлык җәмгыятьләре 

капиталында офшор компанияләренең турыдан-туры һәм (яки) турыдан-туры 

булмаган катнашуы, шулай ук мондый офшор компанияләренең башка Россия 

юридик затлары капиталында әлеге гавами акционерлык җәмгыятьләре капиталында 

катнашып тормышка ашырылган турыдан-туры булмаган катнашуы исәпкә 

алынмый;  

бу Тәртипнең 1 пунктында күрсәтелгән максатлар өчен башка норматив 

хокукый актлар нигезендә Татарстан Республикасы бюджетыннан акча алучы 

булмау;  

экстремистик эшчәнлеккә яки террорчылыкка катнашы булу турында 

мәгълүмат бирелгән оешмалар һәм физик затлар исемлегендә яисә массакүләм юк итү 

коралын таратуга катнашы булу турында мәгълүмат бирелгән оешмалар һәм физик 

затлар исемлегендә булмаска тиеш.  

7. Субсидия алуга сайлап алуда катнашу өчен сайлап алуда катнашучы 

түбәндәге документларны Идарәгә тапшыра:  

сайлап алуда катнашучының бу Тәртипнең 6 пунктында күрсәтелгән таләпләргә 

туры килүе турында мәгълүмат, сайлап алуда катнашучының «Интернет» мәгълүмат-

телекоммуникация челтәрендә сайлауда катнашучы турындагы, сайлап алуда 

катнашучы тарафыннан бирелә торган заявка турындагы мәгълүматны һәм сайлап 

алуда катнашучы турында, сайлап алу белән бәйле булган башка мәгълүматны 

бастырып чыгару, шулай ук шәхси мәгълүматларны (физик затлар өчен) эшкәртү 

өчен ризалыгы бирелгән, түләү реквизитлары һәм почта адресы күрсәтелгән, 

Министрлык боерыгы белән расланган форма буенча тутырылган заявка;  

заявка бирү датасына кадәр 15 эш көненнән артмаган датага бирелгән Юридик 

затларның бердәм дәүләт реестрыннан яки Индивидуаль эшмәкәрләрнең бердәм 

дәүләт реестрыннан өземтә яисә Федераль салым хезмәтенең рәсми сайтындагы 

Юридик затларның бердәм дәүләт реестрыннан яки Индивидуаль эшмәкәрләрнең 

бердәм дәүләт реестрыннан мәгълүматлар (сайлап алуда катнашучы мондый 

документны тапшырмаган очракта, Министрлык аны мөстәкыйль рәвештә соратып 

ала);  

салым органының салымнар һәм җыемнар турында Россия Федерациясе 

законнары нигезендә түләнергә тиешле салымнар, җыемнар, иминият кертемнәре, 

пенялар, штрафлар, процентлар түләү буенча үтәлмәгән йөкләмәләре булмавын 

раслый торган, заявка бирү датасына кадәр 15 эш көненнән артмаган датага бирелгән 

белешмә кәгазе (сайлап алуда катнашучы мондый документны тапшырмаган очракта, 

Министрлык аны мөстәкыйль рәвештә соратып ала);  

Министрлык боерыгы белән расланган форма буенча 2023 елның мартында – 

апрелендә үз җитештерүдәге сатылган һәм (яки) үз эшкәртүгә төяп җибәрелгән сөт 

күләмнәре турында мәгълүмат;  

2023 елның марты – апрелендә үз җитештерүдәге сөтне сату һәм (яисә) үз 

эшкәртүгә төяп җибәрү фактын раслый торган товар накладнойлары һәм ветеринария 

өлкәсендә федераль дәүләт мәгълүмат системасыннан файдаланып рәсмиләште-

релгән ветеринария иярчен документлары күчермәләре;  

Министрлык боерыгы белән расланган форма буенча 2023 елның 1 маена 

сыерларның баш саны турында статистика хисаплары төзелгән мәгълүмат;  

хуҗалык эчендә куллану өчен билгеләнгән (сөт йөртүгә) товар накладное 

күчермәсе һәм сөт продукциясенә туры килү сертификаты (сөтне үзе эшкәрткән 

очракта);  

Министрлык боерыгы белән расланган форма буенча 2023 елның марты – 

апреленә сатылган һәм (яки) үз эшкәртүгә төяп җибәрелгән сөткә факттагы чыгымнар 

турында белешмә кәгазе; 

Министрлык боерыгы белән расланган форма буенча бирелергә тиешле 

субсидия турында исәп-хисап белешмә кәгазе; 

Тапшырылган документларның күчермәләре сайлап алуда катнашучы 

тарафыннан таныклана.  

Сайлап алуда катнашучы заявканы сайлап алу тәмамланганга кадәр теләсә 

кайсы вакытта кире алырга хокуклы. Сайлап алуда катнашучы, кирәк булганда, 

заявкалар бирү өчен билгеләнгән срок эчендә кабат заявка бирергә хокуклы, заявка 

кергән көнендә чират тәртибендә теркәүгә алына.  

8. Идарә:  

сайлап алуны үткәрү турындагы белдерүдә билгеләнгән заявкаларны кабул итү 

срогы эчендә заявкаларны, керү тәртибе буенча аларның  датасын һәм вакытын 

күрсәтеп, «Татарстан Республикасы агросәнәгать комплексы» мәгълүмат 

системасында терки;  

сайлап алуны үткәрү турындагы белдерүдә күрсәтелгән сайлап алуны үткәрү 

срогы тәмамланган көннән эш көннәрендә исәпләнә торган биш көн эчендә сайлап 

алуда катнашучыларны тикшерә һәм тапшырылган документларның сайлап алуны 

үткәрү турындагы белдерүдә билгеләнгән критерийларга һәм таләпләргә туры килү-

килмәвен карап тикшерә, Министрлык боерыгы белән расланган формаларда 

бирелергә тиешле субсидияләр турында җыелма исәп-хисап белешмә кәгазен, 

Татарстан Республикасы муниципаль районы буенча заявкаларны карап тикшерү 

нәтиҗәләре турында реестр формалаштыра һәм аларны Татарстан Республикасының 

бердәм ведомствоара электрон документлар әйләнеше системасы аша Министрлыкка 

җибәрә.  

9. Министрлык:  

заявкалар кабул итү срогы тәмамланган көннән 10 эш көненнән дә соңга 

калмыйча, Идарәләр тарафыннан тапшырылган реестрлар нигезендә Министрлык 

боерыгы белән расланган форма буенча заявкалар бирү чираты тәртибендә сайлап алу 

нәтиҗәләре турында (сайлап алуда җиңүчеләрне билгеләү турында йә заявканы алмау 

турында) җыелма реестр төзи;  

сайлап алуда җиңүчеләр билгеләнгән көннән соң килә торган 14 календарь 

көннән дә соңга калмыйча, бердәм порталда һәм Министрлыкның рәсми сайтында 

түбәндәге мәгълүматларны үз эченә алган сайлап алу нәтиҗәләре турында мәгълүмат 

урнаштыра:  

заявкаларны карап тикшерү датасы, вакыты һәм урыны;  

заявкалары карап тикшерелгән сайлап алуда катнашучылар турында 

мәгълүмат;  

заявкалары кабул итүдән баш тартылган сайлап алуда катнашучылар турында 

мәгълүмат (аларны кабул итүдән баш тарту сәбәпләрен күрсәтеп), шул исәптән 

сайлап алуны үткәрү турындагы белдерүнең мондый заявкалар туры килми торган 

нигезләмәләре;  

килешү төзелә торган субсидия алучының (алучыларның) исеме һәм аңа бирелә 

торган субсидия күләме.  

10. Заявкаларны карап тикшерү стадиясендә заявканы кабул итмәү өчен 

түбәндәгеләр нигез була:  

сайлап алуда катнашучының бу Тәртипнең 6 пунктында билгеләнгән 

таләпләргә туры килмәве;  

сайлап алуда катнашучы тарафыннан тапшырылган заявканың һәм 

документларның сайлап алуны үткәрү турындагы белдерүдә билгеләнгән заявкаларга 

карата таләпләргә туры килмәве;  

сайлап алуда катнашучы тарафыннан бирелгән мәгълүматның, шул исәптән 

юридик зат урнашу урыны һәм адресы турындагы мәгълүматның дөрес булмавы;   

заявканың сайлап алуда катнашучы тарафыннан заявка бирү өчен билгеләнгән 

датадан һәм (яки) вакыттан соң бирелүе;  

сайлап алуда катнашучының бу Тәртипнең 5 пунктында билгеләнгән 

критерийларга туры килмәве.  

11. Министрлык бердәм порталда һәм Министрлыкның «Интернет» мәгълүмат-

телекоммуникация челтәрендәге рәсми сайтында сайлап алу нәтиҗәләре турында 

мәгълүмат урнаштырылган көннән 15 эш көне эчендә субсидия алучылар белән 

Татарстан Республикасы Финанслар министрлыгы тарафыннан билгеләнгән бертип 

форма нигезендә килешү төзи. 

Килешүдә түбәндәгеләр карала:  

субсидия алучыга бирелә торган субсидия күләме, аның максатчан 

билгеләнеше, күчерү тәртибе;  

субсидия бирү тәмамлана торган төгәл дата һәм нәтиҗәсенең ахыргы 

күрсәткече (йомгакларның конкрет микъдари тасвирнамәсе);  

субсидияне Татарстан Республикасы бюджетына кире кайтару тәртибе;  

субсидия алучы тарафыннан Министрлык билгеләгән өстәмә хисапларны бирү 

формасы һәм сроклары;  

бу Тәртипнең 2 пунктында күрсәтелгән, килешүдә билгеләнгән күләмдә 

субсидия бирү мөмкин булмавына китерә торган, Министрлыкка моңа кадәр 

җиткерелгән бюджет йөкләмәләре лимитларын киметкән очракта, килешүнең яңа 

шартларын килештерү турында яки яңа шартлар буенча килешүгә ирешә алмаганда 

килешүне өзү хакында шарт;  

Министрлык, кирәк булганда, субсидия алучылар белән Татарстан 

Республикасы Финанс министрлыгы тарафыннан билгеләнгән бертип формалар 

нигезендә килешүгә өстәмә килешү, шул исәптән килешүне өзү турында өстәмә 

килешү төзи.  

12. Бу Тәртипнең 11 пунктындагы беренче абзацында күрсәтелгән срокларда 

субсидия алучы исеменнән эш итәргә хокуклы затның килешүгә имза куюы тәэмин 

ителмәгән очракта, субсидия алучы килешү төзүдән читләшкән дип таныла.  

13. Министрлык:  
сайлап алуны үткәрү турындагы белдерүдә билгеләнгән килешүләр төзүне 

төгәлләү срогы көненнән бишенче эш көненнән дә соңга калмыйча, Министрлыкның 
боерыгы белән рәсмиләштерелә торган субсидия алучыларга субсидия бирү турында 
карар кабул итә;  

субсидия алучыларга субсидия бирү турында карар кабул ителгән көннән эш 
көннәрендә исәпләнә торган биш көн эчендә үз шәхси счетларыннан Идарәләрнең 
Татарстан Республикасы Финанслар министрлыгында ачылган шәхси счетларына 
акча күчерә.  

14. Идарәләр үз шәхси счетына бюджет акчасы кергән көннән эш көннәрендә 
исәпләнә торган биш көн эчендә субсидияләрне аларны алучылар өчен Россия 
Федерациясе Үзәк банкы учреждениеләрендә яки кредит оешмаларында ачылган 
исәп-хисап яки корреспондент счетларына күчерә.  

15. Субсидия бирелә торган чыгымнарның юнәлешләре – сөт җитештерүнең 
үзкыйммәтенә кертелә торган чыгымнар: хезмәт өчен түләүгә чыгымнар, социаль 
кирәк-яраклар өчен күчерелә торган түләүләр, сатып алына торган терлек азыгына, үз 
җитештерүдәге терлек азыгына, сатып алына торган электр энергиясенә, газга, 
ветеринария препаратларына, технологик максатларда кулланыла торган барлык төр 
нефть продуктларына, төп чараларны (запас частьләр һәм чыгым материаллары, 
агымдагы ремонт) карап тотуга чыгымнар, җитештерү характерындагы эшләргә һәм 
шул исәптән чит оешмалар тарафыннан башкарылган хезмәт күрсәтүләргә түләү, 
матди чыгымнар, иминләштерүгә, төп чараларны амортизацияләүгә чыгымнар. 

16. Сатылган һәм (яки) үз эшкәртүгә төяп җибәрелгән сөт өчен субсидия 
алучыга бирелә торган субсидия күләме (W) (сумда) түбәндәге формула буенча 
билгеләнә:  

 

W = (Vмарт + Vапрель) × С,  
 

монда:  
Vмарт – 2023 елның мартында субсидия алучы тарафыннан сатылган һәм (яки) 

үз эшкәртүгә төяп җибәрелгән сөт күләме, килограмм;  
Vапрель – 2023 елның апрелендә субсидия алучы тарафыннан сатылган һәм (яки) 

үз эшкәртүгә төяп җибәрелгән сөт күләме, килограмм; 
С – сатылган һәм (яки) үз эшкәртүгә төяп җибәрелгән 1 килограмм сөтенә 

Министрлык боерыгы белән раслана һәм түбәндәге формула буенча билгеләнә торган 
субсидия ставкасы: 

С = 
R

∑ (V
март + V

апрель
) n

i

,  

 

монда: 

R – бу Тәртипнең 1 пунктында күрсәтелгән максатлар өчен Министрлыкка 

бюджет акчасын алучы буларак билгеләнгән тәртиптә җиткерелгән бюджет 

йөкләмәләре лимитлары; 

n – субсидия алучылар саны; 

i – субсидия алучы. 

Субсидия алучыга бирелә торган субсидия күләме 2023 елның марты – 

апрелендә субсидия алучы тарафыннан үз җитештерүдәге сатылган һәм (яки) үз 

эшкәртүгә төяп җибәрелгән сөт өчен тотылган факттагы чыгымнардан арта алмый. 

17. Субсидия бирүнең нәтиҗәсе – 2023 елның 31 декабренә сыерларның баш 

саны субсидия алучының 2023 елның 1 маена карата булган баш саны дәрәҗәсендә 

булу. 

18. Субсидия алучы субсидия бирелгән елдан соң килә торган елның  

1 февраленә кадәр Идарәгә Татарстан Республикасы Финанс министрлыгы 

тарафыннан билгеләнгән килешүнең бертип формасына теркәлә торган форма буенча 

субсидия бирү нәтиҗәсе күрсәткеченә ирешү турында хисап тапшыра.  

19. Бирелгән субсидия Министрлыкның тиешле хәбәрнамәсе алынган көннән 

календарь көннәрдә исәпләнә торган 30 көн эчендә Татарстан Республикасы бюджеты 

кеременә кире кайтарылырга тиеш:  

тулы күләмдә – субсидия алучы тарафыннан тапшырылган мәгълүматның 

дөрес булмавы факты ачыкланган, субсидия бирелгәндә билгеләнгән, шул исәптән 

Министрлык һәм дәүләт финанс контроле органы тарафыннан үткәрелгән 

тикшерүләр фактлары буенча шартлар бозылган, субсидия бирү нәтиҗәләре 

күрсәткечләренә ирешү турында хисап бирелмәгән очракларда;  

килешүдә билгеләнгән субсидия бирү нәтиҗәсе күрсәткеченә ирешелмәгән 

очракта, субсидия алучы субсидия акчасын түбәндәге формула буенча билгеләнә 

торган күләмдә (Vкире кайтару) (сума) кире кайтара:  

 

Vкире кайтару = (Vсубсидия × k) × 0,1,  

 

монда:  

Vсубсидия – хисап финанс елында субсидия бирү нәтиҗәсенә ирешү 

максатларында субсидия алучыга фактта бирелгән субсидия күләме;  

k – субсидия бирү нәтиҗәсенә ирешелмәү дәрәҗәсен чагылдыра, түбәндәге 

формула буенча билгеләнә торган коэффициент:  

 

k = 1 – 
T

S
 , 

 

монда:  

T – хисап датасына субсидия алучы тарафыннан субсидия бирү нәтиҗәсенең 

фактта ирешелгән күрсәткече;  

S – субсидия алучы өчен килешүдә билгеләнгән субсидия бирү нәтиҗәсенең 

план буенча күрсәткече.  

Субсидия акчасын кире кайтару күләме исәпләп чыгарылганда 

коэффициентның бары субсидия бирү нәтиҗәсенә ирешелмәү дәрәҗәсе чагылдырыла 

торган уңай мәгънәләре кулланыла.  

Министрлык субсидия бирү турында килешүдә билгеләнгән субсидия бирү 

нәтиҗәсе күрсәткеченә ирешү турында хисап алынган датадан эш көннәрендә 

исәпләнә торган 60 көн эчендә почта аша, тапшыру турында хәбәр итү кәгазен теркәп, 

срогын һәм түләү реквизитларын күрсәтеп, субсидия акчасын кире кайтару хакында 

хәбәрнамә җибәрә.  

20. Бу Тәртипнең 19 пунктында күрсәтелгән акча Татарстан Республикасы 

бюджеты кеременә ирекле рәвештә кире кайтарылудан баш тартылган очракта, алар 

Министрлык тарафыннан Россия Федерациясе законнары нигезендә мәҗбүри 

тәртиптә 30 көн эчендә түләтелергә тиеш.  

21. Министрлык субсидия алучыларның субсидия бирү тәртибен һәм 

шартларын, шул исәптән субсидия бирү нәтиҗәләренә ирешү өлешендә үтәвен 

тикшерүне гамәлгә ашыра.  

Субсидия бирү нәтиҗәләренә ирешүне мониторинглау килешүдә билгеләнгән 

субсидия бирү нәтиҗәсе күрсәткеченә ирешүдән һәм субсидия бирү нәтиҗәсен алу 

буенча тиешле чара төгәлләнү факты чагылдырыла торган вакыйгалардан (контроль 

нокта) чыгып, Россия Федерациясе Финанс министрлыгы тарафыннан билгеләнгән 

тәртиптә һәм формалар буенча үткәрелә.  

Дәүләт финанс контроле органнары Россия Федерациясе Бюджет кодексының 

2681 һәм 2692 статьялары нигезендә тикшерү үткәрүне гамәлгә ашыра.  

22. Идарәләр тарафыннан – Министрлыкка һәм субсидия алучылар тарафыннан 

Идарәләргә бирелә торган документларның дөреслеге өчен җаваплылык тиешле 

вазыйфаи затларга йөкләнә.  

23. Бюджет акчасын файдалануны контрольдә тоту Министрлык тарафыннан 

гамәлгә ашырыла. 


